
САБАҚ ЖОСПАРЫ

Өткізілген күн: 15.03.2018ж
Тобы:   9-РЭМ-16
Пән атауы: «Тарату құрылғылары мен қосымша тізбектерді жинау және дайындау»                                                                                                                                                                                                                                                                                                                                                                                                                                                                                                                                                                                                                                                                  Оқытушының ТАЖ: Магауин Б.К.
Бағдарлама тақырыбы: Ішкі электр тораптарын және жарық беру қондырғыларын монтаждау 
Сабақтың тақырыбы: Ішкі электр тартылымы. Электр сымдары мен кабельдерін қолдану аймақтары мен олардың техникалық сипаттамалары.
Сабақтың мақсаты: Сымдардың, кабельдердің қималары, маркілері, бұйымдардың сипаттамалары, түрлері туралы түсінік беру
а) Білімділік: Сымдармен кабельдердің ток өткізгіш бұйымдардың электротехникалық маңызын меңгерту. 
ә) Дамытушылық: Пәнаралық байланысты жүзеге асыра отырып, студенттердің шығармашылық қабілетін дамыту, жеке тұлғаны ізденімпаздыққа
ынталандырып, мамандыққа дұрыс бағдар беру. 
б) Тәрбиелік: Студенттердің еңбекке деген сүйіспеншілігін арттыру, ұқыптылыққа, үнемділікке баулу.
Студенттер білу қажет: сымдар мен кабельдердің құрылысын, техникалық сипаттамаларын және типтік белгілерін;
Студенттер меңгеру қажет: кабельдер мен сымдардың қимасын есептеуді және ішкі тартылым сызбасын қосуды;
Сабақтың типі: аралас сабақ
Оқытуды ұйымдастырудың формасы: Озық тапсырмалар
Оқу әдістері: сын тұрғысынан ойлау технологиясының әдістері, эвристикалық әдіс.
Интерактивті тақтаны пайдалана отырып сымдар мен кабельдердің түрлерін, құрылысын қолданылуын түсіндіру, сұрақ - жауап, есеп шығару, ойын әдісін қолдану.
Сабақтың көрнекілігі: Слайд, плакаттар, оқулықтар, сымдар мен кабельдер, ішкі тартылымдардың сұлбасы.
Өткізу формасы: жеке жұмыс
Өткізілетін орны: №306
ПӘБ: кәсіпорындарды электрмен қамтамасыздандыру,  электрлік материалдар мен өлшемдер.
ІПБ: физика, сызу, электротехника.
Пайдаланған әдебиеттер: Ж. Жәнібеков. Электрмонтер. 
Техникалық құралдар: мультимедиялық проектор, компьютер.
Сабақ барысы:
I.  Ұйымдастыру кезеңі.  – 2 мин
Студенттерді түгендеу, сабақ барысына дайындығын тексеру;
1. Өткен тақырыптар бойынша үй тапсырмасын тексеру. -10мин
II. Негізгі бөлімі. 
Жаңа тақырыппен таныстыру: «Ішкі электр тартылымы. Электр сымдары мен кабельдерін қолдану аймақтары мен олардың техникалық сипаттамалары». -3мин
1. Жаңа сабақты түсіндіру. 25мин
2. Тәжірибиелік тұрғыда студенттерге жеке тапысырмалар беру. 25мин
III. Қорытындылау.  - 10мин
Рефлексия 
IV. Үйге тапсырма. Бағалау. - 5 мин 

I.  Ұйымдастыру кезеңі. Сәлеметсіздер ме құрметті ұстаздар мен студенттер! Бүгінгі біздің «Ішкі электр тартылымы. Электр сымдары мен кабельдерін қолдану аймақтары мен олардың техникалық сипаттамалары» тақырыбындағы ашық сабағына қош келдіңіздер!
1. Сабағымызды бастамас бұрын өткен тарау бойынша үй тапсырмасына тоқталайық.
Үй тапсырмасы бойынша мына тақырыптарды қайталап келу керек болатын:
· электрмен жарықтандыру;
· электрлік жарықтандырудың  түрлері;
· цех трансформаторларын есептеу және таңдау жолдары;
· ішкі жарықтандыру; 
· сыртқы жарықтандыру.
Сұрақтар: 
1. Электрлік жарықтандыру дегенді қалай түсінеміз?
Өнеркәсіптік кәсіпорынның тұтынатын энергиясының 5-10% және одан да көп бөлігі электрлік жарықтандыруға шығындалады. Жарықтандыру қондырғыларының (ОУ) дұрыс орындалуы электр энергияның рационалды қолданылуына, шығарылған өнімнің сапасының жақсаруына, еңбек өнімділігінің жоғарылауына, жұмыскерлердің шаршағандық сезімінің төмендеуі, жарақат алу жағдайларын және апат санын төмендетеді. Ішкі, сыртқы және жарнамалық жарықтандыру құрылғылары, сонымен қатар арнайы жарықтандыру, соның ішінде жарылысқа қауіпті және өртке қауіпті қондырғылары регламенттеледі. Электрлік жарықтандыру үшін газдыразрядты шамдарды (люминесцентті (ЛЛ)), түсі өңделген қысымды сынапты шамдар, натрийлі, ксенонды (ДРЛ, ДРИ, ДРН, ДНаТ түрдегі) және қыздыру шамдары (ЛН) қолданылады.
2. Электрлік жарықтандырудың түрлерін атаңыз және тоқталыңыз?
Электрлік жарықтандырудың екі түрі болады: жұмыстық және апаттық. Жұмыстық жарықтандыру (РО) барлық орындарда қондырылады және жұмыс бетінде нормаланған жарықтандыруды тудырады. Кейбір жағдайларда жұмыстық жарықтандырумен қатар, апаттық жарықтандыруда (АО) қажет, ол кенеттен жұмыстық жарықтандыру сөнген кезде жұмыс орындарын минималды жарықпен қамтамасыз етеді. АО 2 лк-тен кем емес жалпы жарықтандыру жүйесі кезінде, жұмыс орындарындағы жұмыстық жарықтандыру үшін нормаланатын жарықтандырудың 5%-на тең болатын жарықпен қамтамасыз ету керек. Адамдардың эвакуациясы үшін АО еденнің негізгі жүретін жерлерін және баспалдақтардың 0,5 лк-тен кем емес жарықпен қамтамасыз етуі керек.
3. Цех трансформаторларын есептеу және таңдау кезінде неге баса көңіл аударамыз. 
Электрэнергетикада цехтық тұтынушыдарды қоректендіру үшін бітеу жерлендірілген бейтарапты кернеуі 380 В-ті үш фазалы айнымалы ток цехтық трансформатор жүйесін қолданады.
Электр энергиясының үлестiрiлуiн схеманың таңдауы және оның конструктивтiк орындауына келесi факторлар ықпал етеді: трансформаторлық подстанциялардың цехтағы цехтың ауданы, ортаның шарты, орналастыруы бойынша қоректенудiң үздiксiздiгiне талаптары, технологиялық жабдықты орналастыру.
 КТП электрмен жабдықтауда кең қолданылады. Ол күштік трансформаторлардан жоғары және төменгі кернеу шкафтарынан қайтушы кабель шкафтарынан және де екі немесе үш трансформаторлы қосалқы станцияда болғанда, секциялық шкафтардан тұрады. Цехтық трансформаторлады қолданғанда КТП трансформаторының 630, 1000, 1600, 2500 кВА.
4. Өндірістік жарықтандыруды ата.
Өндіріс бөлімдерін жалпы жарықтандыру үшін негізінен, люминцентті шам қолданылады. Оның қасиеттері жоғарғы жарық беру (  75 лм/Вт-дан жоғары), қызмет көрсету уақыты ұзақтығы (10000 сағ). Жанатын қабаттың әлсіз жарықтылығы, берілетін сәуленің спектрлі болуы. Сонымен қатар, оның кемшіліктері бар: жарық ағынының жоғары болуы (пульсация) осыған байланысты стробосскоптық эффектінің болуы (мүмкіндігі шамның жануы, пустереттеуші аппарат (ПРА) жұмыс істеу қабілеті қоршаған орта температурасына тәуелді. Жұмыс уақыты аяғында сәуле ағыны жартылай азаяды.
5.Сыртқы жарықтандыру ?
Сыртқы жарықтандырудың жарықтандыру құралдары (шамдар, прожекторлар) арнайы сыртқы жарықтандыру үшін арналған тіректерде, 1 кВ дейінгі әуелік желілер тірегінде, кернеуі 600 В дейінгі электрлендірілген қалалық көліктерінің барлық токтарының түйіспелік торабы тіректерінде, технологиялық эстакадаларда, технологиялық қондырғылар алаңдарында және мұржаларда, көпір жақтаулары мен қоршауларында, көлік эстакадаларында, металдық, темір бетонды және басқа да ғимараттың құрылысында орнатылуы мүмкін, ғимараттар мен тіректер қабырғасына бекітілген арқандарға ілінуі мүмкін, сонымен бірге жер деңгейі мен одан төмен орнатылады.

II. Негізгі бөлімі. 
Жаңа тақырыппен таныстыру: «Ішкі электр тартылымы. Электр сымдары мен кабельдерін қолдану аймақтары мен олардың техникалық сипаттамалары». 3мин
Жаңа сабақты түсіндіру. 25мин

Жабық электр тартылымдар. Жабық электр тартылымдарда сымдар мен кабельдер мынадай тәсілдермен тартылады: металл және бей металл түтіктердің, иілгіші металл шлангтердің, қораптардың, құрылыстық құралмалардың каналдары мен қуыстарының ішімен, сылақтың астымен, сондай-ақ құрылыстық құралмаларды дайындау кезінде олардың ішіне салынады. Әкімшілік ғимараттарында, өндірістік, сауда және ойын сауық көрсететін орындарда жүргізілетін электр тартылымдарда сымдарды ауыстыру мүмкіншілігі қамтамасыз етіледі. Кейбір жағдайларда сымдарды ауыстыруға болмайтын электр тартылымдар қолданылады. Жалпақ сымдары (АППВС, АПН) жанбайтын құрылыстық құралмалардың бетіне тікелей не оларда жасалынған жарықшаларға бекітіп, үстін ылғал не құрғақ сылақпен жабады. Бұл тәсілде алдымен жарықшаға салынған сымды белгілі қашықтарда алебастрмен бекітеді. Содаң соң үстін сылап тастайды. Жанатын құрылыстық құралмаларда жалпақ сымдардың астына қалындығы 3 мм асбест төселінеді.
Тұрғын үйлерде электртартылым арнайы орларда жүргізіледі. Қабырғалық және жабындық панельдерде және ғимараттар мен құрылыстардың басқа бөлшектерінде оларды дайындауда арнайы сымдарды жүргізуге арналған каналдар, қуыстар, тесіктер және ажартқыштарды, штепселді розеткаларды, тарамдық қорапшаларды бекітуге арналған ұялар жасалынады. Қуыстардың не тарамдық қорапшалардың аралықтарындағы каналдардың ұзындығы 8 м-ден көп болмауы керек. Каналдардың не құрылыстық құралмалардың ішіне салынған түтіктердің үстіндегі қорғаныштық қабаттың қалындығы 10 мм-ден кем болмауы тиіс. Электр тартымдарды жүргізуге қабырғалық және жабындық панельдердің құрылмалық қуыстары да пайданылады.
Өндірістік кәсіпорындарында цехтар еденінің астына салынған болат түтіктердің ішімен жүргізілетін электр тартылым модульдік деп аталады. Бұл электр тартылымда цех еденінің астында белгілі бірдей қашықтықта арнайы тарамдық модульдік қораптар орналастырады. Қораптарға қондыру орындары ауысып тұратын технологиялық жабдықтардың электр қабылдағыштарын қосу аз материалдық шығынмен, сондай-ақ электр торабын және еден төсемін айтарлықтай өзгертпей орындалады. Электр қабылдағыштар тарамдық қораптарда магистраль электр торабына арнайы пішімдердің көмегімен қосылады. Тарамдық қораптардың үстіне ішіне автомат пен штепсельді ажыратылатын құрылғы не рубильник пен сақтандырыш орнатылған тарамдық бөліп-таратқыштық жәшік (колонка) қондырылады. (Слайд)

Монтажды сымдар мен кабельдер туралы түсінік.
Монтажды сымдар мен кабельдер электрлік аппараттарда және басқа электротехникалық қондырғыларда түрлі қосындыларды жасауға арналған. Монтажды сымдардың және кабелдердің тоқөткізгіш желілерін өткізгіш мыстан жасайды.
 Олар бір сымды және көпсымды болуы мүмкін.
Монтажды сымдардың желілерінің қимасы 0. 05 - 2. 5 мм2, кабельдікі - 0. 35 - 2. 5мм2. Желілер саны 1 - ден 52 - ге дейін. Жоғары қыздыруға төзімді (200 - 220%) монтажды сымдарда никельденген мыс желілерін қолданады.
Кабель – электрлік сырты қорғағыш қаптамамен қапталған, бір немесе бірнеше оқшауланған өткізгіштерден (ток өткізетін талсымдардан) тұратын өткізгіш.
Кабель электр энергиясын және сигналдарды қашықтыққа жеткізу үшін пайдаланылады. Кабельдің құрылымы оны тарту (су және жер астында, ауада, зиянды ортада т. б.) және пайдалану ерекшеліктеріне қарай әр түрлі болып жасалады.

Монтажды сымдар мен кабельдердің маркілері
Көптеген кабельдер мен сымдардың оқшауламалық қабы сыртқы механикалық әсерден мақта мата өріммен қорғалған болады. Сымдардың салаларының және оқшауламамалық қабының материалына қарай маркілейді. 
Маркіні әріппен жазады: АПН, ПРТО, ПГВ. Әріптер мынаны білдіреді:
А – алюминий сала(егер бұл әріп жоқ болса, онда мыс салалы болғаны);
Р – резеңке оқшауламалы;
В – полихлорвинил оқшауламалы, 
Н – наирит оқшауламалы,
П – сым, 
ПП – жалпақ сым,
О – өзара оқшауланған сымдардың ортақ бір қабы бар; 
Т – труба ішімен жүргізуге арналған сым; 
Г – иілгіш сым; 
Д – қос сым, 
Ш – баусым.
Кабельдердің маркілері:
ВВГ - күштік кабель ТПЖ және ПВХ оқшауламасымен қапталған, салалары мыс материалынан жасалған, сыртқы қорғанысы жоқ. Жиілігі 50 Гц, 600 - 1000 В кернеудегі электр тогын тарату және жіберу үшін арналған күштік кабель. 1 - ден 5 - ке дейінгі салалардан тұрады, қимасының диаметрі 1, 5 тен 240 мм2 дейін.
АВВГ — күштік кабель ТПЖ және ПВХ оқшауламасымен қапталған, салалары алюминий материалынан жасалған, сыртқы қорғанысы жоқ. Жиілігі 50 Гц, 600 - 1000 В кернеудегі электр тогын тарату және қолдану үшін арналған күштік кабель. 1-ден 5-ке дейінгі салалардан тұрады. Қимасының диаметрі 1, 5 тен 240 мм2 дейін.
ВББШВ — мыс салалы брондалған күштік кабель. Кабельдің саласы бір сымды немесе көп сымды болып келеді. 1 - ден 5 - ке дейінгі саладан тұрады. Қимасы 1, 5 мм2 – 240 мм2. 
ПП – Жалпақ сым, саласы бір сымды мыстан жасалған. Оқшауламасы ПВХ - дан және сыртқы қабығы да ПВХ - дан жасалған. Салаларының саны 2 немесе 3, қимасының размері 1, 5 тен 6 мм2 дейін. Стационарлық жарықтағыш жүйелерде, сонымен қатар жарықтандыруда, розеткаларды монтаждауда қолданылды. Номинальдық кернеуі 250 В, жиілігі 50 Гц. 

2. Тәжірибиелік тұрғыда студенттерге жеке тапысырмалар беру. 25мин
Сымдардың қимасын есептеу. Қауіпсіздікті сақтау үшін біздер кабельдің немесе сымның жүктемеге сәйкес келуі үшін сымның қимасын анықтауымыз керек.  Ол үшін сымның немесе кабельдің сыртқы қабығын ашып, егер сым бір салалы болса, онда диаметрін мына формуламен өлшейміз:
S = П *d2 / 4 немесе S= 0. 8* d2 мұнда
S = сымның қимасының ауданы, мм2
П = 3. 14
d = сымның диаметрі, мм2
Осы формула бойынша есеп шығару: сымның диаметрі d=1. 5, онда сымның қимасы нешеге тең:
S=0, 8 * d2 = 0, 8 * 1, 5 * 1, 5 = 1, 8 мм2

Егер сым көп салалары болса, онда сымның бөлек - бөлек ағытып, ішіндегі салаларын
санаймыз да, ішіндегі саланың қимасының ауданы s, содан кейін барлық сымның
қимасының ауданын S - ты анықтаймыз. Барлық сымның саласының аудандарының қосындысын қосып, сымның қимасын табуға болады.
Есеп: бір сымның ішінде 37 саласы болса, онда бір саласының қимасының диаметрі
d = 0, 3 мм болады. Сымның бір саласының ауданы мынаған тең:
[bookmark: _GoBack]
Шешуі: s = 0. 8 * d2 =0. 8 * 0. 3 * 0. 3 = 0. 072 мм 2
Сымның барлық салаларының қимасының ауданы мынаған тең:
S = 37 * s = 37 * 0. 072 = 2. 66 мм 2
Кабель маркаларын ажырата білу. Студенттерге жеке тапсырма (Слайд)
III. Қорытындылау.  - 10мин
Сонымен сабағымызды қорытындылау үшін мына сұрақтарға жауап беріңдер.
1. Жабық электр тартылымдар қайда қолданылады?
Әкімшілік ғимараттарында, өндірістік, сауда және ойын сауық көрсететін орындарда жүргізілетін электр тартылымдарда сымдарды ауыстыру мүмкіншілігі қамтамасыз етілетін жерлерде қолданылады. Сол сияқты металл және бейметалл түтіктердің, иілгіші металл шлангтердің, қораптардың, құрылыстық құралмалардың каналдары мен қуыстарының ішімен, сылақтың астымен, сондай-ақ құрылыстық құралмаларды дайындау кезінде олардың ішіне салынады.
2. Монтажды сымдар мен кабельдер туралы түсінік бер.
Монтажды сымдар мен кабельдер электрлік аппараттарда және басқа электротехникалық қондырғыларда түрлі қосындыларды жасауға арналған. Монтажды сымдардың және кабелдердің тоқөткізгіш желілерін өткізгіш мыстан жасайды. Кабель – электрлік сырты қорғағыш қаптамамен қапталған, бір немесе бірнеше оқшауланған өткізгіштерден (ток өткізетін талсымдардан) тұратын өткізгіш.
3. Монтажды сымдар мен кабельдердің маркілерін ата?
Көптеген кабельдер мен сымдардың оқшауламалық қабы сыртқы механикалық әсерден мақта мата өріммен қорғалған болады. Сымдардың салаларының және оқшауламамалық қабының материалына қарай маркілейді. 
Рефлексия
Бүгін біз көп жұмыс жасадық, біраз мағлұмат алдық, енді алдарыңызда жатқан парақтағы сөйлемдерді бүгінгі сабақ туралы пікірімізді жазып аяқтайық.
 (таратпа тапсырмаларды таратып беру)
Сөйлемдерді аяқта:
Бұл сабақтың мен үшін маңыздылығы....................................
Менің бұл сабақтан алғаным....................................................
Мен өзімді мақтай аламын ......................................................
Сабақ маған ұнады немесе ұнамады .....................................
IV. Үйге тапсырма  Ж. Жәнібеков., Электрмонтер 27 бет.  Бағалау. - 5 мин 
Сау болыңыздар.

